
Autor u ovom prilogu pokusava osvijetliti lik jednog od najboljih fud-
balera u povijesti Gracanice, donoseci osnovne podatke iz njegove
sportske biografije, koji u ovom slucaju nisu u prvom planu. Ovdje se
pokusava dati slika te licnosti kakva je ostala u sjecanju i svijesti autora
kao djecaka, koji je jednu sjajnu sportsku karijeru u to vrijeme proma-
trao svojim o¢ima i shvatajuci je na taj nacin. U pozadini ovog lirski
proZetog teksta vide se konture jednog opéeg drustvenog ambijenta i
provincijskog Zivota ranih Sezdesetih godina, te doza tuge i nostalgije za
poznatim sugradaninom kojeg vise nema.

Kljucne rijeci: Ahmed Zejnilagic¢, Gracanica, sport, nogomet, nogo-
metni klub

Za pocetak, ovog priloga citirat ¢u nekoliko recenica iz jed-
nog teksta doajena gracanic¢kog sporta, rukometa posebno,
sportskog radnika i sportskog novinara Emira Tihica, koji je
prije nekoliko godina objavio u “Gracanickom glasniku”. Pri-
premajudi ovaj prilog, kao neko kome sport i nije bas u sferi
interesovanja, shvatio sam koliko malo imamo napisanih i
objavljenih tekstova iz prebogate historije gracani¢kog sporta.
Zasto je to tako, za drugu je neku pri¢u. Ovu, dakle po¢injemo
spomenutim citatom: “Nogometni klub “Bratstvo” jedan je od
najstarijih sportskih klubova u Gracanici. Od svog osnivanja,
1945. godine, u tom relativno dugom vremenskom periodu,
kao i svaki sportski kolektiv, imao je velikih uspona i padova,
uspjeha i neuspjeha, takmicio se u najnizim ligama, zatim u
Republickoj ligi Bosne i Hercegovine, a sredinom osamdesetih
godina proslog vijeka jednu sezonu bio je ¢lan Medurepublicke
lige u bivsoj Jugoslaviji i sastajao se sa klubovima iz Srbije i Voj-

vodine. Za to vrijeme kroz ovaj klub proslo
je na desetine i stotine nogometasa, u klubu
su radili mnogi sportski radnici i ljubitelji
nogometa.

Boje Kluba branili su i nogometasi koji su,
nakon, igranja u “Bratstvu”, odlazili u vece i
poznatije klubove, pa i prvoligaske u bivsoj
Jugoslaviji (...) Nakon nastupa u “Bratstvu’,
uspjesne nogometne karijere u veéim i po-
pularnijim klubovima ostvarili su i Ahmed
Zejnilagi¢ i njegov brat Dzevad Zejnilagic,
sin ve¢ pomenutog Hamze Geca, Ekrem
Gec, Mirsad Caugevi¢, Mitar Luki¢ i mnogi
drugi’™

Ahmed Zejnilagi¢ potice iz stare, ugledne
i ucene familije iz Zvornika, gdje je i roden
1945. godine. Dobio je ime po djedu Ah-
medu, koji je prije Drugog svjetskog rata bio
profesor na zvornickoj medresi. Njegov otac
Abdulah, kao svrsenik medrese, nakon rata
stupio je u drzavnu sluzbu. Po potrebi sluzbe,
rasporeden je u Gracanicu, gdje se, 1950.
godine trajno doselio s porodicom. Dugo
vremena radio je u Socijalnom osiguranju
sreza Gracanica, gdje je jedno vrijeme bio na
rukovodeéem polozaju, dok im je majka bila
domadica, porijeklom iz Bijeljine. Porodica
je imala petoro djece, od kojih su Dzemila i
Ahmed rodeni u Zvorniku, a Dzevad (Mrki),
Amira i Amir u Gracanici. Svi su uspjesno
zavrsili Skolovanje, nakon ¢ega su dobijali so-
lidne poslove u Gracanici i drugim mjestima
i svi su bili manje viSe uspjesni sportasi. U
porodici se tradicionalno gajila kultura zdra-
vog zivljenja. Iz takvog ambijenta i potice na-
klonost ¢itave porodice prema sportu.

Dakle, Ahmed Zejnilagi¢ je doselio s po-
rodicom u Gracanicu kao djecaci¢ od 5 go-
dina. U Gracanici je zavrsio osnovnu skolu
i gimnaziju, stekao drugove i prijatelje, za-
poceo sjajnu sportsku karijeru, Gracanicu
je smatrao svojim rodnim gradom. Tokom

svoje sportske karijere zavrsio je visu trener-
sku skolu (popularni DIF) u Osijeku stakavsi
zvanje nastavnika tjelesnog odgoja. Jo§ u
osnovnoj, a posebno u srednjoj $koli, isticao
se kao talentovan sporta$, skoro podjednako
naklonjen i rukometu i nogometu. Vrlo rano
privukao je paznju svojih nastavnika koji su
ga rado “ubacivali’, ¢ak i sa starijim dacima,
u skolske nogometne i rukometne ekipe, za
razna $kolska i meduskolska takmicenja i
turnire, na kojima se medu svojim vrsnja-
cima dosta rano afirmisao kao prava sportska
zvijezda.

Bio je izuzetno nadaren za sve sportove,
ali ipak najvise za nogomet. Sticajem okol-
nosti, a prije svega zahvaljuju¢i njegovim
nastavnicima fiskulture i trenerima, svoju
sportsku karijeru zapoceo je kao golman
u Rukometnom klubu. Jedan od razloga je
bio i taj $to je u to vrijeme, ranih Sezdesetih
godina, rukomet u Gracanici bio u velikom
usponu, bio je jednako popularan u gradu
kao i nogomet. Tih godina je osposobljen i
rukometni stadion u blizini srednje $kole, na
kojem su intenzivno trenirali prvi gracanicki
talenti rukometnog sporta. Tek 1958. godine,
kao trinaestogodisnji djecak, poceo je treni-
rati nogomet, kazu na nagovor svoga oca i
nekoliko komsija.

1 Emir Tihi¢, Fragmenti iz historije gracanickog sporta - Cetvrti dio, Gracanicki glasnik, 34/17, 2012., 170 -

184;

Dvije godine kasnije, negdje krajem 1959.
ili na pocetku 1960. godine, za trenera prve
ekipe u Nogometnom klubu “Bratstvo” do-
$ao je iskusni nogometni stru¢njak iz Doboja
Mijo Mili¢evi¢, koji je radio kao nastavnik
fiskulture u jednoj od gracanickih $kola. Na
treninzima je brzo uocio Ahmedov talenat
i, bez puno razmisljanja, pruzio mu Sansu
da zaigra u prvoj juniorskoj ekipi. Od 1960.
godine, Ahmed postaje standardni centarfor
(najteze “radno mjesto” u nogometu) u juni-
orskoj ekipi”Bratstva”. Jo§ kao srednjoskolac
sa statusom juniora, na insistiranje trenera
i uz specijalne ljekarske preglede, od 1962.
godine poceo je nastupati za seniorski sastav
NK “Bratstvo”. Jednom se desilo da je, igra-
judi za juniore, postigao 5 golova, da bi, na
insistiranje trenera, presvukao dres i odmah
u nastavku glavne utakmice zaigrao za seni-
orsku ekipu i postigao dva gola.

Visok oko 190 cm, lijepo i skladno graden,
svojom pojavom i elegantnom igrom, brzim
i pametnim skokovima i udarcima glavom,
plijenio je paznju i ubrzo postao najbolji stri-
jelac i najpopularniji igra¢ “Bratstva’, uistinu
lokalna fudbalska zvijezda. Bududi da se
skoro asketski pridrzavao principa zdravog
sportskog Zivota (nije volio alkohol, duhan
i kafanski dim), imao je sve pretpostavke
za ostvarenje vrhunskih rezultata i zavidne
sportske karijere. U prve tri sezone, kao pr-
votimac bio je najbolji strijelac podsavezne
lige u kojoj je igralo “Bratstvo” Mladi, nje-
govi vr$njaci su mu se divili, prepric¢avali nje-
gove bravure sa utakmica, skokove i udarce
glavom, neodbranjive golove... Gotovo na
svakoj utakmici, makar jednom, a nerijetko i
vie puta zatresao bi protivnicku mrezu, iza-
zivaju¢i ovacije domace publike.

Nakon tih uspjeha, svi su Zeljeli da mu se
priblize, da porazgovaraju sa njim u kultnoj
Salimovoj poslasti¢arnici na ¢arsiji, u kojoj se

tih godina redovno okupljala sportska elita
Gracanice.

Bio je najbolji strelac ekipe, sto nije moglo
promaknuti trenerskom oku iz drugih vec¢ih
klubova, koji su se takmicili u visim rango-
vima takmicenja u odnosu na “Bratstvo”
zivi i ponudeni bolji uslovi iz vi§e obliznjih
klubova, koji su zeljeli da ga vide u svojim
redovima.

Camil Huskanovi¢, njegov klupski kolega,
sa kojim je igrao u sezoni 1963. i 1964. go-
dine u “Podsavezu” sjec¢a se da je Ahmed, u
jednoj sezoni, od pedesetk i nesto golova, dao
Cak 43. “Bio je vrstan strijelac, imao je strasan
udarac glavom, dosta brz igra¢...Vladao je do-
bro loptom, imao je “visoku tehniku”, imao je
dobre driblinge..”

0Od 1964. godine zaigrao je za NK “Bano-
vic¢e’, a sljedece, 1965., presao je u NK “Sloga”
Doboj, koji mu je ponudio jo$ bolje uslove,
u prvom redu finansijske. Bio je u jako do-
broj formi i ve¢ u prvoj ili drugoj takmicar-
skoj sezoni postao najbolji strijelac ekipe, ali
i takmicarske lige. Zahvaljuju¢i tome, zaigrao
je za amatersku nogometnu reprezentaciju
Bosne i Hercegovine u Vinkovcima. Na toj
utakmici igrao je briljantno, dao nekoliko
golova... Tragajudi za talentima, sa njim su,
odgledavsi utakmicu, obavili razgovor cu-
veni reprezentativni treneri Branko Stan-
kovi¢ i Andrija Veki¢, te mu ponudili dobre
uslove da prede u NK “Osijek” iz Osijeka, koji
je tada igrao u Drugoj saveznoj ligi. Prihvatio
je uslove i uskoro zaigrao za ekipu “Osijeka”
Na prijateljskoj utakmici koju je “Osijek” odi-
grao sa dobojskom “Slogom” (na ime revansa
i obestecenja, upravo radi njegovog prelaska
u Osijek), “Sloga” je izgubila sa 10 golova ra-
zlike, od kojih je Zejnilagi¢ dao ¢ak 8 i tako se
potvrdio kao vrhunski golgeter.

Elegantno visok, spretan, lukav u napa-
dackim akcijama, Skolski izvodenog udarca

2 Dio sjecanja koje je Huskanovi¢ iznio u razgovoru sa autorom u prisustvu Ahmedovog brata Amira, 1. 10.

2020.

Fotografija: Ekipa NK “Bratstva” iz 1976. godine - Zonska nogometna liga (igracii dio uprave);
Slijeva nadesno - stoje: rahm. Ahmed Zejnilagic¢, Mirza Sumbic, rahm. Suad Begovié, Ekrem Kadic,
DzZevad Zejnilagic¢ (Mrki), Amir Zejnilagic¢, rahm. Hajrudin Topalovié, Zajim Nurikié (Aljosa),
Abdurahman Mustajbasié (Lesi), Zlatan DZinié, rahm. Edo Helié, Sekib Sarajlié, Osman Krajnovié
(ekonom), rahm. Emin Jahié, clan Uprave; slijeva nadesno - ¢uce: rahm. Nesib Ramas - Bibe, Ferid
Imamovié, Jelenko Lazarevié, zv. Cer¢il, Ismet Mustajbasié, Fadil Salihefendié, rahm. Ekrem Gec,
rahm. Fahrudin Valjevac, Ismet Mustajbasic¢, Nermin Muderizovié¢

glavom, Zejo, kako su mu skandirali sa tri-
bina, brzo je postao najpopularniji igrac i
ljubimac osijecke publike. U takmicarskoj
sezoni 1968/69 bio je golgeter Druge lige -
Sjever. “Njegov istancani osjecaj za skok i
udarac glavom, te proigravanje sredinom te-
rena, obilato su koristile tadasnje manje zvi-
jezde, njegovi suigraci Ljupko i Ivan Petrovi¢,
Kati¢, Lukacevié i ostali tokom petogodi$njeg
Ahmedovog igranja za NK “Osijek’, prisjeca
se njegov brat Amir. “Bivsi suigraci ga se rado
prisjecaju i zbog buntovnistva i na terenu i u
klupskim prostorijama u slu¢ajevima kada je
bila u pitanju ocita nepravda..”

Kao golgeter “Osijeka’, zaigrao je i u Olim-
pijskoj nogometnoj reprezentaciji bivse Jugo-
slavije protiv Savezne Republike Njemacke.
Upamcen je kao najbolji strijelac “Osijeka”

svih vremena. Njegove fotografije i danas
krase sluzbene prostorije tog kluba.

U vrijeme najve¢ih uspjeha Ahmeda Zej-
nilagi¢a, Osijek je bio grad u koji su rado
dolazili mnogi njegovi suigraci, drugovi
i prijatelji iz Gracanice, koji su uz dobar
provod, imali priliku da se uvjere koliku je
popularnost Ahmed uzivao u Osijeku. Na
utakmicama i treninzima redovno su mogli
Cuti skandiranje publike iz gledalista: “Zejo,
Zejo..”?

U nogometnim pauzama cesto je dolazio
u Gracanicu i igrao mali nogomet sa svo-
jim prijateljima. Bile su to utakmice koje
su okupljale na hiljade gledalaca. Njegove
ekipe su po pravilu pobjedivale, pa su dari-
vale svoje protivnike sportskom opremom i
rekvizitima.

3 U toku nastajanja ovog teksta, 2. 11. 2020., jedan detalj mi je slu¢ajno ispri¢ao moj prijatelj Ismet Bajri¢, vl.

poznate Automehanicarske radnje u Pribavi. Naime, negdje u to vrijeme Ismet se nasao u Osijeku na dzenazi stari-
jem bratu rahm. Muhibije Deli¢a, istaknutog grac¢anickog privrednika. Nakon dzenaze, prije polaska za Gracanicu,
njih nekoliko svratilo je na kraée osvjeZenje u tada kultnu kafanu u Osijeku, poznatu pod imenom “Cingilingi».
Prepoznavsi po govoru da su Bosanci, Sef smjene ili vlasnik kafane, zainteresovao se iz kojeg grada dolaze. Kad su
mu odgovorili da su iz Gra¢anice, upitao ih je da li znaju nogometasa Zejnilagi¢a. Skoro u horu odgovorili su da
Zejnilagica dobro znaju i privatno i sa stadiona... ViSe nista nije pitao. Samo je pozvao konobara i naredio mu da od
Zejinih Gracanlija niSta ne naplacuje. “Kuca Casti”, rekao je.

Vode¢i se boljim uslovima, rano osje-
tivéi slast, ali i gor¢inu profesionalizma,
Ahmed je 1972. godine napustio NK “Osi-
jek” i zaigrao za NK “Belis¢e” i NK “Borac”
iz Borova.

Graded¢i karijeru svoju profesionalnu
karijeru, Zelio je i traZio nacina da se okusa
u nekom od nogometnih klubova u ino-
stranstvu (van Jugoslavije). Bio je u prvoj ili
drugoj generaciji domac¢ih nogometasa ko-
jima je odobren odlazak nastavak sportske
karijere u inostranstvu. Sticajem okolnosti,
a prije svega zahvaljuju¢i poznanstvima iz
Osijeka, skrasio se u gradu Lijezu u Belgiji,
gdje je zaigrao, prvo za Nogometni klub
“Standard” a zatim za Nogometni klub
“Tiler” u gradu Lijez. U to vrijeme, vise
nego danas, zaigrati u medunarodno pri-
znatim klubovima bila je privilegija samo
izuzetnih.

Svoju igracku karijeru moro je prekinuti
nakon nepune tri godine “profesionalizma” u
Belgiji. Vie nije mogao aktivno igrati usljed
teze povrede noge koju je zadobio nesretnim
sluc¢ajem na jednom skijali$tu u Austriji. Na-
kon izljecenja, 1975. godine vratio se u svoj
mati¢ni klub “Bratstvo’, na duznost glavnog
trenera. Ve¢ je bio stekao bogato iskustvo,
koje je znacajno nadogradio kao profesiona-
lac u inostranstvu, pa je u radu sa igra¢ima
unio znacajne novine i promjene, nastojeci
da im nametne zapadnjacku disciplinu i od-
govornost. Pun individualnog i medunarod-
nog nogometnog iskustva, izvodi pravu malu
revoluciju u dotadasnje shvatanju sporta u
maloj gracanickoj sredini. Unoseéi zapad-
njacki stil i nac¢in rada, odlu¢no je rascistio
sa direktnim uplitanjem lokalnih mo¢nika
u funkcionisanje kluba kao sportskog ko-
lektiva, skoncentrisao se na ekipu i igru i
odlu¢no ¢cistio Slamperaj i ué¢male balkanske
manire tipa “lahko ¢emo.” Sa takvim kon-
ceptom, igraci su ga odusevljeno prihvatili,
§to se ne bi moglo re¢i za upravu. Neko je
namjerno generirao izmisljeni sukob izmedu
koncepta profesionalnog i masovnog sporta.

Braca Zejnilagici: Amir i DZevad

Iako je relativno brzo sredio stanje u igrac-
kim redovima “Bratstva’, zbog ispoljenog
nerazumijevanja uprave par puta je odlazio
iz kluba, ali su ga ponovo vracali na poziciju
trenera. Bivsi igra¢ “Bratstva” Mitar Lukic¢
se sje¢a da je Ahmed, po dolasku za trenera
unio pravi profesionalizam u igru, “taj za-
padni sistem” Rekao je da ga izuzetno cijeni
i kao ¢ovjeka i kao trenera. Njegov najveci
uspjeh, kao i uspjeh citave jedne generacije
(ukojoj je igrao i njegov brat Amir) jeste pla-
sman “Bratstva’ u Republicku nogometnu
ligu, 1984. godine. Toj kvalifikaconoj uta-
kmici protiv Nogometnog kluba iz Bosanske
krupe prisustvovalo je oko 7.000 gledalaca,
§to je najveca posjeta na stadionu Luke svih
vremena.

Trenerska karijera Ahmeda Zejnilagica
u Gracanici zavr§ava se nakon §to je uveo
NK “Bratstvo” u Medurepubli¢ku ligu SFR],
1989. godine.

U meduvremenu je kao sportski radnik
bio organizator i ucesnik radnickih sport-
skih igara u Gracanici, jedno vrijeme je igrao
za svoje preduzece “Sockovac”. Utakmice u

okviru te manifestacije privlacile 7
su veliki broj publike, a same igre
dobijale na popularnosti.

Za Ahmeda Zejnilagi¢a ¢uo
sam kao dak petog razreda
Osnovne $kole “Mitar Trifuno-
vi¢ Uco’, sada Druge Osnovne
$kole, kasnije sam ga gledao na
treninzima na igralistu u blizini
gkole... Nekad kasnije, u zrelim
godinama bili smo tek poznanici
i rijetko se susretali, tek jedna ili
dvije kafe, posljednji put prije
dvije-tri godine slucajan susret i
kra¢i razgovor u Sarajevu. Vise
sam ga poznavao preko njegovog
mladeg brata Amira, koji je po
godinama bliZe mojoj generaciji.

Za Ahmeda Zejnilagi¢a mene
kao i mnoge iz moje generacije
vezu neke lijepe uspomene iz ra-
nog djetinjstva i mladosti, kada
smo skupljali i razmjenjivali sli-
c¢ice fudbalera, kad smo slusali
prenose utakmica putem prvih
radio-aparata, posljednji dzepa-
rac davali za sportske novine da vidimo slike
“svojih” igraca, ocjene koje su dobili poslije
odigranih utakmica... Nama osnovnoskol-
cima iz mahale, iz Donje osnovne skole, na
poseban nacin na$ igra¢ je bio Ahmetica
(tako smo ga zvali), bio je nekako drugaciji
od ostalih i dalek nam i blizak, na neki na-
¢in uzor, nedokucivi ideal. Eto zasto je meni
Ahmed blizi iz tog doba, nego $to je bio ka-
snije... Kasnije smo se svi razisli, otudili, za-
boravili. Ja sam u svojim sje¢anjima zadrzao
tog, nekog dalekog, neponovljivog Ahmeda.

Imali smo priliku u $kolskim pauzama ili
nekim kasnim popodnevnim satima, dok
sam pohadao Donju $kolu, tada Osnovnu
$kolu “Mitar Trifunovi¢ Uéo” (izmedu 1961
i 1965) da ga gledamo kako “veze” na trenin-
zima, na obliznjem stadionu, rijetko na uta-
kmicama...Divili smo se njegovoj igri, “ba-

SPORTSKI OBIJEKTIV

~ GRACANICHO BRATSIVO
U 1ONSKOJ LI6H

Fudbaleri FK Bratstvo iz Gratanice osvoiill §
sknj podrutnof fudbalsko) ligi | take stekll pravo

Z ko) ligi.
ukmié:rl‘j ugggehjﬂrgalstva. rezultat je dvogodiinieg sistematskos rada NA&

sredivanju unutradnfih odnosa u klubu, potpunog podmladivanja ekipe i

aktivnog rada uprave | struénog rukovodst : p
je dodijeljena i sedmoaprilska nagrada Skupitine opStine poverdom Dana
slohodenja Gratanice. ) 1
% Usp]‘?l! FK Bratstva utolike je znatajniji jer ga je postigla ekipa mia
dih fudbalera Fiji prosjek starosti ne dostife ni dvadeset godina. b 11,
Jako su imali kao konkurenie 7a prvo mjesto dobre ekipe Radnifkog
|z Lukavea i Drinu iz Zvornika, fudbalerl Bratstva su ustaljenom formom,
vrlo dobrim lgrdma 1 uz veliko poirtvovanje uspjeli da u dvadeugtk krl:
proteking prvensiva zahiljeie sedamnaest puhjedal.l dni{l :‘0‘1 i-t:lﬂll'liiil“:lu‘t:; ;1;;"
etrpieli svega dva poraza, postigav -raz 134
‘.!T’;“‘..E‘EE!!FP.".‘E.'.P.’.- &!.. ey ms.mm "r.nlnﬂn;h‘a sa 40 mostienutih golova.

u prvo mjesto u Tuzlan-
da se u naredno) sezonl

va, Za postignuie uspjehe Klubu

ratanju” s loptom... Ali nam je imponovao i
svojim izgledom, oblac¢enjem, $to sad kazu
kompletnim “stajlingom” - visok, lijep, ne-
kako gospodski poluozbiljan... Bili smo dosta
mladi od njega, ali iskreno, zavidili smo mu...
Mislili smo da su sve cure iz starijih razreda,
iz naSe mahale za njim uzdisale, mozda i
nismo, ali svaki od nas Zzelio je biti “malo”
Ahmetica, kojem aplaudiraju, kojem se dive.
Jednom rijecju, bio nam je uzor. I onim koji
su bili talentovani za $utanje lopte i oni koji
su bili tipi¢ni antitalenti, poput mene...
Cinilo nam se da nam je bio puno blize od
ostalih igraca Nogometnog kluba “Bratstvo”
Ne znam kako je dobio nadimak Ahmetica,
deminutiv od svog pravog imena. Za nas je,
uistinu, bio veliki igra¢, uz to rastom visok...
Moze li biti visok i veliki, a Ahmetica, $to od-
mah asocira na nekog mini Ahmeda, nekako

nelogi¢no? Mozda je taj “priimenak” ponio
iz porodice, kao najstarije dijete u kudi sta-
rog Zejnilagi¢a, a mozda mu je carsija prisila
taj deminutiv zato $to je jedno vrijeme bio
popularniji od svih u svojoj generaciji. Kad
hoce, carsija daje nadimbke ili iz ljubavi ili iz
Ciste obijesti i nipodastavanja. Ponekad je
nadimak u ¢istoj “kontri” sa izgledom ili po-
nasanjem odredene li¢nosti. Tako je rastom
natprosjecno visok i stasit momak, kakav je
bio Ahmed, prozvan Ahmetica, po onom $a-
blonu, kakav je bi obicaj da se ¢upavac pro-
zove Celo, a ¢elav lik Cupo, da se mravko
prozove Dibek ili debeljko.. U sluc¢aju Ah-
meda, to je sigurno bilo iz ljubavi i prisnosti...

Sje¢am se da smo kao djeca, daci petog
ili Sestog razreda, negdje iza 1960. godine,
ganjaju¢i one prve prave kozne fudbalske
lopte (koje su imale unutrasnji gumeni balon
na napuhavanje ustima, mi smo ga zvali, ne
znam za$to, dusica), znali u svadi i prepirci
ko je bolji igra¢, cesto onome “na drugoj
strani” reéi: “Ja sam bolan, za tebe Ahmetica”.
Tako je nekako i usao medu nas, tako smo ga
mi zvali, prepri¢avaju¢i njegove driblinge i
atraktivne golove, koje je postizao srcem za
svoj mati¢ni klub. Bilo nam je krivo kad bi
u nekom sportskom listu proc¢itali da je do-
bio manju ocjenu od desetke. Kao da je bila
upisana uz nase ime u $kolskom dnevniku.
Kasnije ¢e se pokazati , nakon $to se otisnuo
podalje od Gracanice “za loptom” da je “tim
istim srcem” igrao i za druge ekipe i gradove.
On jednostavno nije mogao drugacije. Oni
koji ga bolje znaju od mene to ¢e potvrditi.
Jednostavno, on je tako shvatao zivot. Kod

njega nije bilo foliranja, ni na nogometnom
terenu, ni u zivotu - ili jesi, ili nisi.

U najkra¢em, Ahmed Zejnilagi¢ je bio
omiljeni lik naseg zavicaja, pozitivan uzor
iz mog djetinjstva, kojeg se mnogi rado sje-
¢aju, jedan je od najboljih sportasa Gracanice
svih vremena, ne volim praznu rijec¢ legenda,
jednostavno, prvi je fudbalski profesionalac
ovoga kraja, u nekim drugim i drugacijim
vremenima kad nije dobro ni znalo $ta je to.

Ljubav prema sportu, naklonost prema
nogometu, taj svoj talenat, zasigurno je, kao
$to smo ve¢ rekli “povukao” iz porodice. Nije
slu¢ajno $to je ta citava njegova porodica
sportska. Ahmedova dva mlada brata Dze-
vad i Amir bili su vrsni prvotimci i treneri
Nogometnog kluba “Bratstvo™, njihova sta-
rija sestra DZemila, takode se bavila sportom,
mlada sestra Amira bila je odli¢na rukometa-
Sica, njen sin Mirza Cehaji¢, popularni Budo,
kasnije je ostvario sjajnu rukometnu karijeru
itd> Da li je u pitanju bila sama kultura zi-
vota u porodici, koju smo spomenuli, mozda
sama genetika ili su se mlada braca i sestre
poveli pozitivnim primjerom starijeg brata
Ahmetice, to je manje vazno. Cinjenica je
da je ta porodica, ako se moze tako reci, dala
puno sportskoj Gracanici, o ¢emu se danas,
nazalost, malo zna i govori. Ima jo$ takvih
sportskih porodica u Gracanici. Steta je sto
tako brzo zaboravljamo pozitivne primjere iz
naseg komsiluka i $to ih ne isti¢emo kao uzor
mladim generacijama. Samo je Emir Tihi¢
pisao o nekim slucajevima u rukometnom
sportu, ali to je premalo i za zaljenje.®

4 Dzevad je pruzao odli¢ne igre u NK «Bratstvuy, igrao je u generaciji koja je «Bratstvo» uvela u visi rang
takmicenja. Osim “Bratstva”, igrao je za NK “Sloga” Doboj i NK “Radnik” u Bijeljini. Bio je aktivan igra¢ od 1965.
do 1983. godine. Kasnije je bio uspjesan trener NK “Bratstva”. Opéenito, smatraju ga jednim od najboljih igraca u
historiji tog kluba. U odnosu na dva starija brata, Ahmeda i Dzevada, kao najmladi, Amir je odigrao najvise utakmica
za “Bratstvo”, po nekim statistikama oko 500. Svoj najve¢i igracki uspjeh postigao je u ekipi drugoligasa NK “Bo-
sna” iz Sarajeva. Aktivan igra¢ bio je od 1970. do 1986. Bio je ¢lan uprave “Bratstva” i “viSedecenijski” trener svih
selekcija, u viSe navrata, od zavr$etka rata do 2019. godine.

5 Mirza Cehaji¢ je jedan od najuspjesnijih rukometasa Bosne i Hercegovine. Jedno vrijeme bio je vodeci
prvotimac reprezentacije Bosne i Hercegovine. Pored niza uspjesnih nastupa za RK “Gracanica”, ostvario je i zapa-
7enu internacionalnu karijeru. Igrao je u poznatijim rukometnim klubovima Turske, Svicarske, Izraela i Njemacke.

6  Emir Tihi¢, Fragmenti iz historije gracanickog sporta, Gracanicki glasnik, XXXVI/18, 2013., 151 - 161;

Taj pomalo gorak osjecaj je imao i Ahme-
tica kad god bi se u poznim godinama vrac¢ao
svojoj rodnoj Gracanici. Ipak, nije krio svoj
ponos §to je nosio dres Nogometnog kluba
“Bratstvo”. Kao i mnogi, iz nogometnog i
drugih sportova Gracanice, kojih viSe nema.

Bolji poznavaoci sporta, posebno nogo-
meta smatraju da je Ahmed Zejnilagi¢ bio
jedan od najuspjesnijih sportasa Gracanice
svih vremena, prvi internacionalac i prvi
profesionalac gracanickog sporta, tako se i
ponasao i vukao klju¢ne poteze u svojoj bo-
gatoj sportskoj karijeri. U vrijeme kad se jo$
uvijek proklamovalo akcijastvo, amaterizam
i “rad za drustvo’, profesionalizam u fudbalu
(igranje za novac i interes, a ne za ideale),
gledao se u najmanju ruku “poprijeko”. Bilo
je to u onim vremenima u kojima se ovdje
malo znalo §ta to znaci. Ahmed se ponasao
u skladu sa iskustvima koja je stekao u ino-
stranstvuy, a jednim dijelom i u Osijeku, kao
puno vecoj sredini od Gracanice. Pri tome
je Cesto nailazio na nerazumijevanje jednog
dijela cargije i lokalnih vlastodrzaca. Jedno-
stavno, on je u tom pogledu bio ispred svoga
vremena. Takve je uvijek bilo malo teze shva-
titi i razumjeti.

Posljednjih desetak godin Zivio je u trou-
glu Gracanica - Sarajevo — Biograd na Moru
(Hrvatska), gdje se pomalo bavio turizmom,
povremeno treniraju¢i mjesne nogometne
klubove “Pakostane” i “Primorac”

Ahmed Zejnilagi¢ je umro 1. 9. 2019. go-
dine u Klinickom centru u Zagrebu, nakon

teske i opake bolesti u 74. godini zivota. Uko-
pan je u mjesnom greblju Rezi¢i u Gracanici,
3.9.2019. Na bolji svijet ispratili su ga, osim
rodbine i brojni prijatelji i poznanici iz Osi-
jeka, Banovica, te brojni prijatelji sporta iz
Gracanice.

Oti$ao je tako i na§ Ahmetica...

Ove recenice i ovaj tekst ispisujem s do-
brom namjerom - da ne ode potpuno u za-
borav iako sam svjestan koliko je rije¢ sla-
basna ako se ne ¢ita i prenosi, slabija no zuta
liska na vjetru jesenjem...

SUMMARY
HOMELAND CHARACTERS:
AHMED ZEJNILAGIC, THE FIRST
PROFESSIONAL FOOTBALL PLAYER
FROM GRACANICA

In this article, the author tries to shed light on the
character of one of the best football players in the
history of Gracanica, providing basic data from his
sport biography which are not emphasized here. An
attempt is made to give a picture of the personality
as it remained in the memory and formed in the
consciousness of the author as a boy who observed
one great sports career during that time with his
own eyes and understood it in that specific way. In
the background of this lyrically imbued text, one
can see the contours and general social ambience
and provincial life in the early 1960s, as well as feel
a dose of sadness and nostalgia for a famous fellow
citizen who is no more.




